
U khwiniswa ha bada khulwane ya
N3 zwi khou maandafhadza Maafrika

Tshipembe

U khwiniswa ha bada
khulwane ya N3 ya u bva
Pietermaritzburg u swika |
Durban zwo thomanga |
nwedzi wa Phando.
Tshifanyiso tsho netshedzwa
nga vha Sanral.

Vho Owen Mngadi

0 Mduduzi Jijana ndi mune
wa Disability Empowerment
Movement, ine ya vha inwe

ya dzikhamphani dzine dza khou

vhuelwa kha masheleni a swikaho
R26 bilioni a thandela ya u khwinisa
bada khulwane ya N3 i re vhukati ha
Pietermaritzburg na Durban kha la
KwaZulu-Natal.

Thandela, ine ya khou rangwa phanda
nga vha South African Road Agency
SOC Limited (Sanral), vha khou ita uri
vhoramabindu vha ngaho sa Vho Jijana
vha sa sedze mbuelo khavho fhedzi
vha sikele na vhanwe vhathu mishumo.

Vho Jijana, vhane vha vha muhole-

fhali, vho amba uri khamphani ya vho
i shuma u panga tswayo dza badani u
bva fhala Hilton u swika Pietermari-
tzburg.

Vho thola vhashumi vha swikaho 13
nahone vho amba uri thandela iyi yo
shandukisa matshilo avho zwihulu.

“Rine sa vhathu vhane vha khou tshila
na vhuholefhali, ro zwi sumbedza uri
na rine ri na vhukoni, a ri tsha the-
mbela kha masheleni a mundende.

Ri ita mushumo wo lavhelelwaho,” vha
ralo Vho Jijana.

Vho Matekane Tsepo vhane vha vha
Mulanguli wa Mbekanyamushumo
ya Sanral ya bada ya N3 vho amba uri

khamphani yavho yo vhona zwo fanela
uri 30% ya mushumo i newe kha-
mphani dzapo dzine dza vha na
vhukoni ha mishumo yo thambanaho.

Hezwi zwo bveledza zwikhala zwa
mishumo kha mabindu matuku a
vhaswa, vhafumakadzi na vhanwe
vhathu vhe vha vha vho khethululwa
murahuni.

“Hu na 108 ya mabindunyaluwi na
mabindu matuku ane a khou shuma
zwazwino kha thandela dzo fhamba-
naho," vha ralo vha tshiamba.

Vho Nokuthula Zondi vha Khamphani
ya Inggalabutho Yamalinda Multipu-
rpose Trading vho avhelwa thandela ya
ndisedzo ya mavu khathihi na u panga
dziphaiphi dza madi.

Vho amba uri khamphani yavho yo
thola vhashumi vhagudeli vha swikaho
malo, zwi tshi katela na madiraiva. Vho
Zondi vho dovha hathu vha ambe-
dzela zwa uri na vhafumakadzi vha
na vhukoni sa vhathu vhatshinnani
na khamphani yavho i na rekhodo
yavhudi ya zwa ndisedzo ya tshu-
melo.

“Ri a pfesesa vhudeme ha tshithinga
khathihi na u kona u swikela zwipikwa
zwashu u itela u vhona uri thandela
i khou tshimbila nga ngona. Ri khou
livhuwa tshothe u newa tshikhala
itshi nahone ri fuluthela uri hu tshe
na zwinzhi zwi re phanda u itela uri
khamphani yashu i aluwe nga ngona

KHA VHA DZULEN

VHO TSIRELEDZEA

NGA U FARISANA RI NGA KUNDA TSHITZHILI TSHA CORONA

kha Jevele dza zwa u fhata," vha ralo
vha tshi ambedzela.

Thandela dzandeme dza

Muvhuso wa Lushaka
Vho Matekane vho amba uri vha
Durban-Free State-Gauteng Logistics
na vha mveledziso ya Mukwita wa
Ndowetshumo vha na mugaganya-
gwama u anganyelwaho kha
R26 bilioni na zwa uri ndi inwe ya
thandela dzo dzudzanywaho dza
ndila dza vhutali dza muvhuso wa
lushaka. I divhea sa SIP2.

Thandela iyi I do tandavhudza bada
ya N3 nga laini dzo vhalaho kha
lurumbu Iwo livhaho fhethu huthihi,
na manwe mafhande mahulwane a do
shandukiswa u itela u khwinifhadza
kutshimbilele kwa vhuendi.

Tshipida tsha bada ya N3 tshe tsha
vha tsho vhaisala tsho vhanga u
tsitsikana ha vhuendi lwa minwaha
yo vhalaho, kanzhisa nga zwithinga
zwine vhuendi ha vha ho dalesa
magondoni zworalo vhunzhi ha
malori a u endedza thundu a ne a
takuwa vhuimangalavha ha Durban
a tshimbila kha bada ya N3 o livha
Gauteng na kha manwe mavundu
a wanalaho vhukati ha shango. Ho
no divha na khombo dza badani

zwi khou bvela phanda kha
siatari 2

Saving lives is all
in a day’s work for
paramedic

zwi bva kha siatari 1

dzo vhalaho dzo vhangwa
nga vhareili vha malori a u
endedza thundu nga u sa
thogomela zwavhudi midze-
ngani yo khonakhonesaho
kha iyo bada.

“Nga nnda ha u tandulula
thaidzo ya u ongolowa ha
vhuendi nga kha u ita bada
khulwane nga thandela ya
u engedza dzinwe Jaini dza
bada, u khwinithadzwa ha
bada ya N3 zwi do tutuwedza
tsirakhombo. Midzenga ine ya
othisa i do bviswa. Mafhande
a songo tsireledzeaho a do
fhatululwa nga huswa,” vha
ralo Vho Matekane.

Vha Sanral vho avhela
thandela tharu kha kotara
ya u fhedzisela ya nwaha wa
2021, nahone mushumo wa
u thatiwa wo thoma vhukati
ha nwedzi wa Phando na wa
Lambamai. Zwipida zwine
zwa zwino zwono khwini-
fhadzwa ndi khilomithara
(km) dza 19 ya u bva Cato

Ridge u swika Dardanells,
hune ha divheswa nga la uri
Umlaas Road; tshipida tshi
no lingana 26.6 km tsha u
bva Mafhandeni a Dardane-
lles u swika Lynnfield Park;
khathihi na 30 km ya u bva
Lynnfield Park u swika Ma-
fhandeni a Ashburton.

Vho Matekane vho
talutshedza zwa uri SIP2 i

do khwathisa vhupulani na
vhuendedzi ha thundu kha-
thihi na mukwita wa vhuendi
vhukati ha ndowetshumo
khulwane dza vhuimangala-
vha ha ]a Afrika Tshipembe,
u khwinifhadza tswikelo kha

e
Il Vho Mduduzi Jijana
na Vho Nokuthula
Zondi vhane vha vha
vhoramabindu vhe vha
wana mushumo vha
khou livhuwa thandela
ya u khwiniswa ha bada
ya NS3.

vhuvhambadzelannda na

vhutundi kha zwiimiswa zwa
Durban khathihi na u alusa
tshumelo kha mukwita uyo.
Vho ambedzela zwa uri
thandela iyi ndi tshipida

tsha Pulane ya Mveledziso

ya Lushaka ya u swika nga
nwaha wa 2030 na Pulane
khulwane ya Vhuendi ha Lu-
shaka ya u swika nga nwaha
wa 2050 khathihi na u tikedza
muvhuso kha Pulane ya u
Vhuedzedza na Mvusuludzo
ya Ikonomi.

Nga maitele aya, muvhuso

u khou Iwisa u bveledza
sisiteme ya vhuendi ine yo

fanela zwine vhadzulapo

vha ]la Afrika Tshipembe

vha toda zwone na u thusa
vhathu vhane vha shaya
masheleni musi vha tshi foda
u diendedza.

Vho Matekane vho amba

uri khwinithadzo idzi dzi

do dzhia minwaha ya malo

u swika kha ya 10 uri dzi
khunyeledzwe nahone vha

do vhona uri u valwa ha
dzibada zwiitwe nga ndila

ya khwine. Vho dovha hafhu
vha ambedzela zwa uri vha-
reili vha zwiendedzi vha do
dzulela u divhadzwa ngahau
tsitsikanya dzibadani khathihi

na zwa uri vhaofisiri vha
tshumelo ya badani vha a
KwaZulu-Natal vha do thusa
kha u langula vhuendi.

Vha Sanral vha humbela
vhareili vha mimodoro

uri vha thogomele zwiga
zwothe zwa ngeletshedzo
magondoni, vha fhungudze
luvhilo musi vha tshi

swika fhethu hune ha khou
lugiswa bada khathihi na u
humbulela vhanwe vhashu-
misi vha bada. O

Ngoho ino takadza
Nwedzi wa Vhuendi u
pembelelwa nga nwedzi
wa Tshimedzi. Uno
nwedzi, vha Muhasho
wa Vhuendi khathihi na
zZwiimiswa zwawo, sa
Sanral, vha do divhadza
nga ha thandela na
mbekanyamusho
dzavho kha masia a zwa
divhavhufhufhi, vhuendi
ha lwanzheni, vhuendi ha
lushaka na dzibada.

Zwikambi zwi a vhaisa mutakalo wa nwana we vha dihwala ngae

afumakadzi vha

vhaimane vha

fanela u vha na
vhudifhinduleli ha u sa nwa
nga uri zwikambi zwi vhanga
tshiimo tshine tsha thithisa
mveledzo ya kusikelwe kwa
nwana.

Izwi zwo ambiwa nga
Mufarisaminista vha
Muhasho wa zwa Matshi-
lisano, Vho Hendrietta
Bogopene-Zulu, vhe
zwenezwino vha thoma
mbekanyamushumo ya 9-9-9
Foetal Spectrum Disorder
(FASD).

Tshipikwa tshuhulwane
tsha vhurangeli uvhu ndi u
tutuwedza zwitshavha kha
u tsireledza vhana vhane
a vhathu bebiwa nga kha
u pfumbudza vhathu, nga
maanda vhafumakadzi vho
dihwalaho, nga ha khombo
ya u nwa zwikambi musi vha

dihwalaho na avho vhane vha
tama u beba vhana vha re na
mutakalo wavhudi uri vha si
nwe zwikambi. Tshinyalo ine
ya vhangwa nga FASD ndi

ya vhutshilo hothe nahone
aina phodzo, na uri vhana
vhane vha bebiwa na nyimele
iyi vha vha na thaidzo dza
muvhili na muhumbulo,” vho
ralo Mufarisaminista Vho
Bogopane-Zulu kha mu-
shumo wavho wa u thoma.
Vho dovha hafhu vha
ambedzela zwauri shango la
Afrika Tshipembe li divhelwa
u vha na thaidzo ya u
nweswa ha zwikambi, hu ne
la vha kha tshiimo tsha nthesa
sa manwe mashango a no
divhelwa zwa u nweswa ha
zwikambi lithasini lothe.
Mufarisaminista Vho
Bogopane-Zulu zwenezwino
vho dalela zwipida zwo
fhambanaho zwa shango,

muimane sa tshipida tsha fulo
]a 9-9-9 FASD.

Musi vha ngei Boitekong vhu-
poni ha Rustenburg vunduni
la Devhula Vhukovhela, vho
talutshedza vhadzulapo zwa
uri levele dza u tambudzwa ha
zwikambi tshikolobulasi itsho
zwo kalulesa.

Mufumakadzi o dihwalaho
Iwa minwedzi mina nahone
ane a vha mudzulapo wa
Boitekong, Basetsana Tla-

wanulusa uri o dihwala na uri
u kati na maitele a u toliwa

na u wana mafthungo nga

ha vhuimane hawe hanetho
kiliniki ya tsini. O humbela
vhanwe vhafumakadzi vho
dihwalaho uri vha litshe zwa
u nwa zwikambi na u shu-
misa zwidzidzivhadzi.
Mufarisaminista vho kaidza
zwa uri a huna dzilaftho Ja
malwadze ane a vhangwa nga
unwa zwikambi u muimane

tshikambi musi vho dihwala.
Vho tutuwedza vhafu-
makadzi vho dihwalaho
vhane vha khou kundelwa
u tutshela zwikambi uri vha
dalele kiliniki i re tsinisa
navho uri vha wane thuso.
OSAnews.gov.za

Vho vha vha tshi

zwidivha?

Dzinwe dza tsumba-

dwadze dza foetal alcohol

syndrome kha nwana dzi

katela zwitevhelaho:

e Tshifhatuwo tshi songo
vhumbeaho zwavhudli

e Thaidzo ya u kundelwa
u guda

e kundelwa nga u
tandulula thaidzo,
pfananyo na zwikili zwa
matshilisano

e vha na swili

e sa vha na mikhwa

vhaimane kana vha tshi khou  vha tshi khou pfumbudza lang (28), we a vha tshipida - vho khwathisedza zwa

. . . Lo . e U sa kona u futelela
mamisa. vhafumakadzi nga ha tsha mafulo ayo, o amba uri uri ndila ya khwinesa kha u
“Ndi zwa ndeme vhukuma khombo dzine dza vhangwa o litsha u nwa zwikambi thivhela malwadze ayo ndiu
kha vhafumakadzi vho nga u nwa zwikambi arali u nga murahu ha musi a tshi sanwa zwinwiwa zwi re na

*ZWINOINDI TSHIFHINGA TSHA URI ROTHE Rl
SHUMISANE HU U HULISA VHO NELSON
MANDELA NA U FHATA AFRIKA TSHIPEMBE

LISWA LA KHWINE LA

VHATHU VHOTHE

KHA VHA ITE URI VHUMATSHELO HAVHO VHU SHUME KHWINE
RI GUDA KHA VHO MADIBA

Nndwa ya u netshedza Afrika Tshipembe tshifhatuwo
tshiswatsha muthu

ga la 12 Khubvu-
medzi 1977, Vho
Stephen Bantu Biko

vho lovhela tshitokisini vhe
dzhele thala Dzhele ya Vhu-
kati ya Pitori. Tshirunzi tsha

muthu, mutheo we wavha u
vhudzivhani ha mbilu yavho
ya u lwela mvusuludzo

ya vharema, vho dzimiwa
tshone.

Uya nga maipfi a ramilayo wa
muta Vho Sydney Kentridge,
“lufu lwavho lwo vha lu
tungufhadzaho nahone vhe
vhothe vho edela kha thovho
ntha ha tombo nga ngomu
dzhele.”

Hezwi zwi kha divha

tshiko tsha masindambilu
nga murahu ha minwaha
minzhisa yo thiraho, u
humbula uri Vho Steve Biko
vho vha vha tshi tou vha na
minwaha ya 30 fhedzi musi
vha tshi lovha. Vho vhulawa
nga tshifhinga tsha musi
vhe mathakheni a vhutshilo
havho nga avho vhe vha
ofha maanda na mihumbulo
yavho ya u divhofholola
khathihi na nungo dza

u vusuludza vhuvha na
tshirunzi zwa vhanna na
vhafumakadzi vha vharema.

Vhutshiloni havho hothe a
vho ngo vhuya vha vhona
zwe vha vha vha tshi zwi
vhidza ‘munene u penyaho’,
muloro wa vhukuma wa
vhuthu. Musi vha tshi nwala
nga ha kuhumbulele ukwu,
vho amba uri: “Nga murahu
ha tshifhinga ri do swika
kha tshiimo tshine la Afrika
Tshipembe la do netshedzwa
mpho khulwanesa - ya
tshifhatuwo tsha muthu.”

Musi ri tshi wana mbo-
fholowo yashu nga 1994,
ro pfesesa uri pfanelo ya u
khetha yo vha itshi tou vha
inwe ya nndwa yashu ya u
lwela tshirunzi tsha muthu.

Nga murahu ha minwaha
ya fumbili malo ri kha mbo-
fholowo, ri kha di livhana
na khaedu nnzhisa, u fana
na vhushai, u shaea ha mi-
shumo khathihi na u savha
ha ndinganyelo.

Nga nthani ha zwenezwo, ri
dzulela u kundelwa u vhona
lwendo lwe ra tshimbila
lwone kha u netshedza
mutheo wa Ndayotewa
yashu zwe zwavha zwi
zwone zwo hwalaho mihu-
mbulo na pfunzo dza Vho
Steve Biko.

Nga nwaha wa 1977,
muvhuso wa tshituhu wo
vhulaha murangaphanda
washu we avha atshi
sumbedza uvha na vhu-
matshelo nga u mu dzima
zwiliwa, madi khathihi na
mishonga zwe avha a khou
zwi todesa nga nthani ha
u rwiwa lwa tshituhu nga
mapholisa a tshitalula.

Nga murahu ha minwaha
ya fumbili, kha khathulo ya
1977, Khothe ya Ndayotewa
yo amba zwa uri u swikelela
ndavhelelo dza pfanelo
dza mudzulapo munwe
na munwe khathihi na u
swikelela pfanelo dza zwa
matshilisano na ikonomi zwi
tou khwathisedza lushaka
lwa demokirasi lu no khou
lwela u vhulunga tshirunzi
tsho lozweaho.

Kha la Afrika Tshipembe
namusi, ri khou isa phanda
na u shuma u lwela pfanelo
dza mudzulapo wa Afrika
Tshipembe munwe na
munwe uri vha kone u tshila
vhutshilo ha khwine vhu
si na malwadze, ndala na u
dzimiwa zwithu.

Mivhuso nga u tevhekana
hayo ya demokirasi yo

tevhedzela milayo ya u
tsireledza tshirunzi tsho
lozweaho tsha vhathu
vhashu vhanzhi nga u
netshedza pfunzo, ndondolo
ya mutakalo, dzinndu kha-
thihi na tshumelo dza ndeme.

Kha ]a Afrika Tshipembe
namusi, pfunzo ya khwine
ndi pfanelo ya ndeme.
Muvhuso wo tou fombe
kha mveledziso ya vhana
vhatuku, nga u tikedza
mvelelo dza ngudo dza
vhana vhashu vhatuku,
wa dovha wa netshedza
magavhelo nga kha mbeka-
nyamushumo ya u netshedza
zwiliwa zwikoloni u vhona
uri vhagudiswa vhaswa
vha swikelele zwa khwine
khavho.

Nga kha Tshikimu Tsha
Lushaka Tsha Masheleni a u
Thusa Matshudeni na dzinwe
thikedzo dza muvhuso,
vhaswa vha zwigidi vha
Afrika Tshipembe ubva
mitani yo thambanaho vho
kona uvha madokotela,
vhoramilayo, vhadededzi,
vhorasaintsi, dziathizene na
vhabindudzi.

Muvhuso u tikedza vhashai
khathihi na vhadzulapo
vho dziedzeaho nga kha
tsireledzo ya matshilisano yo
khwathaho na u netshedza
tshikhala zwa mushumo nga
kha mbekanyamushumo
dza tshitshavha dza u sika
mishumo.

Kha ]la Afrika Tshipembe
musi ula wa tshitalula Je Vho
Steve Biko vha lovha khalo,
pfanelo dza u amba dzo vha
dzi siho nahone u didzhenisa
kha zwa polotiki zwo vha
zwi tshi ita uri vhathu vha
farwe kana vha tangana na
zwi no vhavhesa.

Kha la Afrika Tshipembe
namusi, vhaswa vhane vha
lingana na zwe Vho Steve
Biko vha vha vhe zwone
kale na vhatuku khavho
vha vhudzivhani ha u lwela
zwithu zwi re tsini navho,
nahone vha a kona u dzu-

dzanya usa tambudzwa kana
u pandelwa.

U amba wo vhofholowa na u
disendedza tsini na zwine wa
funa, pfanelo ya u gwalaba
khathihi na pfanelo ya ndi-
nganyelo phanda ha mulayo
ndi dza rothe.

Sa shango, ri bva kulesa kha
u swikelela tshirunzi tsha
muthu, mutheo we Vho-
Steve Biko vha u pembelela.
Honeha, hutshe na zwinzhi
zwine ra kha di tea u zwi ita.

Musi ri sina mishumo, ri
sina dzinndu, mudagasi
kana madji, ri sina mavu, ri
sina zwikili kana zwikhala,
vhadzulapo vha dzimilioni
vha la Afrika Tshipembe vha
tshe vha kha di kundelwa u
wana vhutshilo vhune vha
khou vhu toda na u vha tea.

Ndi ngazwo muvhuso
utshi khou shuma na
vhashumisani kha zwa
matshilisano u fhata ikonomi
ya thanganelano, u sika mi-
shumo, u konisa mabindu uri
a aluwe na u Ilwa na vhushai
khathihi na ndala.

Musi ri tshi sedza vhutshilo
ha Vho Steve Biko na zwe
vha sia, ri humbula khu-
welelo yavho ya ndeme kha
vhathu kha u thata mbotho-
lowo yavho vhone vhane.

Khuwelelo hei ikha divha
ya ndeme u fana na zwe
yavha I zwone kale.

Ri tea u sedzesa kha u
tandulula khaedu u itela u
bveledza lushaka lwo vho-
fholowaho tshothe nahone
lu linganaho. Rothe ri khou
tea u tamba tshipida nga u
shumisa pfanelo dza ndeme
dza kha Ndayotewa u fhata
Afrika Tshipembe li sina
vhushai na ndala, li songo
bvelelaho, vhutshinyi na
khakhathi.

Sa zwe Vho Steve Biko
vha sumbedzisa, kha ri
matshe ri tshi ya phanda
ro khwatha khathihi na u
difunga kha ndingedzo
dzashu dza vhuthu ho
teaho.O



